
SHAHAR ATMOSFERA HAVOSINING IFLOSLANISH DARAJASI VA
LABORATORIYA NAZORATI
ISadullayeva X.A., 'Salomova F.I., 'Sherqo‘ziyeva G.F., ’Ergasheva V.Sh.
Toshkent tibbiyot akademiyasi
Toshkent davlat stomatologiva instituti

Shahar havosi inson yashash muhitining sifatiga ta’sir etuvchi muhim ob’ektlardan biridir.
Atmosfera havosini ifloslovchi manbalardan vyetakchi bo‘lib avtomobillar hisoblanadi.
Avtomobillarning aholi jon boshiga mamlakatlar reytingi bo‘yicha olganda eng yuqori ko‘rsatkich
har 1000 nafar aholi soniga 1263 tani tashkil etadi. O‘zbekistonda Toshkent shahrida yengil
avtomobillar soni esa 467 176 tani tashkil etadi. Keyingi o‘rinlarda Samarqand, Farg‘ona shaharlari
turadi. Mazkur holat shahar atmosfera havosining sifatiga albatta ta’sir etadi. Atmosfera havo sifatini
baholash uchun nazorat xizmati ma’lumotlari tahlil qilindi.

Toshkent shahar Sanitariya-epidemiologik osoyishtalik va jamoat salomatligi xizmatining
Kommunal gigivena bo‘limining hisobotiga ko‘ra Toshkent shahrida avtomashinalar sergatnov
ko‘chalar, ishlab chiqarish korxonalari SHM, seliteb hududlardan namunalar olingan. 2020 yil
hisobot davri mobaynida 3145 ta namunalar olingan bo‘lib, ulaming 134 tasi talabga javob bermagan
bo‘lib, 4,2 foizni tashkil etadi. Olingan namunalardan 350 tasi chang, 200 tasi oltingugurt oksidi, 94
ta serovodorod, 851 tasi uglerod oksidi, 204 tasi azot oksidi, 68 tasi ammiak, 153 tasi formaldegid,
94 tasi aromatik uglevodorodlarga, jumladan 12 ta namuna stirolga, 34 ta ksilol, 48 ta toluolga
tekshirilgan. Og*ir metall tuzlarini aniqlash uchun 196 ta namuna ya’ni qo‘rg‘oshinga tekshirilgan.
Shu bilan birga benzin 36 ta namuna, atseton 20 ta, metan 32ta namuna, etil atsetat 73 ta namuna,
neft uglevodorodlariga 770 ta namuna, 4 ta namuna kerosinga tekshirilgan.

Mazkur nuqtalardan 2021 yilda olingan namunalar soni jami 5442 ta bo‘lib, ulardan 574 tasi,
ya'ni 10,5%i talabga javob bermagan. Jumladan, changga olingan 1011 ta namunalarning 23,7%i,
oltingugurt oksidiga olingan 632 ta namunalamming 7,2%i, azot oksidiga olingan namunalarning
21,6%i, formaldegidga olingan 540 ta namunalarning 18,5%i talabga javob bermagan.

Tekshirish o‘tkazilgan yillarda ifloslovchi moddalarga nisbatan olingan namunalar soni va
talabga javob bermaydigan namunalar sonining keskin farq qilishi shuni ko‘rsatadiki, xususan 2021
yilda talabga javob bermagan namunalar 2,5 martaga oshganligi COVID-19 pandemiyasi davrida
avtomobillarning qatnovi nisbatan kamayganligi va ifloslovchi moddalarni havoni kam
ifloslaganligini bildiradi. 2021 yilda esa ifloslovchi manbalarning ulushi yana o‘z o‘rniga egaligini
ko‘rsatdi. Shu bilan birga hisobot yili mobaynida atmosfera havosidan olingan namunalarda
cheklanishlar foizi kamayganligi har yili tabiatni muhofaza qilish qo‘mitasi, davlat avtomobil
nazorati xodimlari ishtirokida ““toza havo™ oyligi operatsiyalarida ishtirok etilgan. Yillik rejaga asosan
2 marotaba shaharga kirish postlarida sanitariya-gigiyena laboratoriya xodimlari ishtirokida
monitoringlar o‘tkazilgan. Avtomashinalardan chiqayotgan is gazida ruxsat etilgan me’yoridan
yuqorilik aniqlansa, mashinalar shaharga kiritilmay texnik ko‘rikka yuborilgan.

SHAHAR HUDUDIDA TUPROQNING SANITAR-GIGIYENIK TAVSIFI
!Sadullayeva X.A., 'Sherqo‘ziyeva G.F., *Xajimatov R.S.

